
ОРТА МЕКТЕПТЕ ФОЛЬКЛОРЛЫҚ ШЫҒАРМАЛАРДЫ ЖАСАНДЫ ИНТЕЛЛЕКТ 

АРҚЫЛЫ ОҚЫТУ ӘДІСТЕМЕСІ (5-7 СЫНЫП) 

  

Аңдатпа 

Қазіргі заманғы білім беру жүйесінде технологияның рөлі күннен-күнге артып келеді. 

Жасанды интеллект (ЖИ) сияқты технологиялар білім беру процесіне енгізіліп, оны 

жетілдірудің тиімді тәсілдерін ұсынуда. Орта мектептің 5-7 сынып оқушылары үшін 

фольклорлық шығармаларды оқыту барысында жасанды интеллектті қолдану оқушылардың 

қызығушылығын арттырып, шығармашылық қабілеттерін дамытуға мүмкіндік береді. Бұл 

мақалада орта мектептің 5-7 сынып оқушыларына арналған фольклорлық шығармаларды 

жасанды интеллект технологияларын пайдалану арқылы оқыту әдістемесі, фольклорды 

оқытуда білім беру процесін жетілдіру, оқушылардың танымдық белсенділігін арттыру, 

олардың зерттеушілік және шығармашылық қабілеттерін дамыту мүмкіндіктері 

қарастырылады. Жасанды интеллект арқылы оқушылар ұлттық фольклорлық мұралармен 

танысып қана қоймай, оларды түрлі платформалар мен құралдар көмегімен жан-жақты зерттей 

алады. Сонымен қатар мақалада фольклорлық шығармаларды оқытуда жасанды интеллект 

қолданудың бірнеше әдісі ұсынылады: виртуалды көмекшілерді пайдалану, интерактивті 

ойындар жасау, мәтінді талдау құралдарын енгізу және фольклорлық деректерді 

визуализациялау. Бұл әдістер оқушылардың мәтіндермен жұмыс істеу қабілетін арттырып, 

фольклорлық шығармалардың мағынасын терең түсінуге көмектеседі. 

Түйін сөздер: фольклор, жасанды интеллект, оқыту, әдістеме, ұлттық мұра, 

шығармашылық қабілет 

МЕТОДИКА ПРЕПОДАВАНИЯ ФОЛЬКЛОРНЫХ ПРОИЗВЕДЕНИЙ С 

ИСПОЛЬЗОВАНИЕМ ИСКУССТВЕННОГО ИНТЕЛЛЕКТА В СРЕДНЕЙ ШКОЛЕ  

(5-7 КЛАССЫ) 

 

Аннотация 

В современном образовании роль технологий неуклонно возрастает. Такие технологии, как 

искусственный интеллект (ИИ), интегрируются в образовательный процесс, предлагая 

эффективные способы его улучшения. Применение ИИ при обучении фольклорным 

произведениям учеников 5-7 классов может повысить их интерес и развить творческие 

способности. В данной статье рассматривается методика обучения фольклорным 

произведениям для учащихся 5-7 классов с использованием технологий ИИ, 

совершенствование процесса обучения фольклору, повышение познавательной активности 

учащихся, развитие их исследовательских и творческих навыков. С помощью ИИ учащиеся не 

только знакомятся с национальным фольклорным наследием, но и могут всесторонне его 

исследовать, используя различные платформы и инструменты. В статье также предложены 

несколько методов применения ИИ при обучении фольклору: использование виртуальных 

помощников, создание интерактивных игр, внедрение инструментов анализа текста и 

визуализация фольклорных данных. Эти методы способствуют развитию навыков работы с 

текстами у учащихся и помогают глубже понять смысл фольклорных произведений. 

Ключевые слова: фольклор, искусственный интеллект, обучение, методика, национальное 

наследие, творческие способности 

METHODOLOGY FOR TEACHING FOLKLORE WORKS USING ARTIFICIAL 

INTELLIGENCE IN SECONDARY SCHOOLS (GRADES 5-7) 

 

                                                                    Abstract 

The role of technology in modern education is continuously increasing. Technologies such as 

Artificial Intelligence (AI) are being integrated into the educational process, providing effective ways 

to enhance learning. For middle school students in grades 5-7, incorporating AI in teaching folklore 

can increase student engagement and develop their creative abilities. This article explores a 

methodology for teaching folklore to 5th-7th grade students using AI technologies, focusing on 

improving the educational process in folklore instruction, enhancing students' cognitive activity, and 

fostering their research and creative skills. Through AI, students not only become acquainted with 

national folklore heritage but can also explore it comprehensively using various platforms and tools. 

Additionally, the article suggests several methods for applying AI in folklore teaching: using virtual 

assistants, creating interactive games, introducing text analysis tools, and visualizing folklore data. 

These methods enhance students' ability to work with texts and help them gain a deeper understanding 

of the meaning within folklore works. 

Keywords: folklore, artificial intelligence, teaching, methodology, national heritage, creative 

ability 

 

Кіріспе. Халық ауыз әдебиеті – атадан балаға мұра болып келе жатқан көне 

мұраларымыздың бірі. Ол – халқымыздың рухани құндылықтарының негізі және қазақ 

ұлтының өзіндік болмысы мен дүниетанымын танытатын құнды мұра. Қазақ ауыз әдебиетінің 

бір тобына жататын ертегілер мен жыр-дастандарды жасанды интеллект (ЖИ) арқылы оқыту 

орта мектептің 5-7 сынып оқушылары үшін әдебиетке деген қызығушылықтарын арттырудың 

жаңа әрі тиімді жолы болып табылады. Себебі бұл кезеңде оқушылардың танымдық 

қабілеттері қарқынды дамып, тарихи және мәдени мұраларды түсінуге деген 

қызығушылықтары артады. Олар көркем мәтіндердің сюжеттік құрылымын түсініп, әдеби 

кейіпкерлердің мінез-құлқын, әрекеттерін сараптауға қабілетті бола бастайды. Сондықтан ЖИ 

арқылы фольклорлық шығармаларды оқыту оқушылардың халықтық дәстүрге деген 

қызығушылығын оятып қана қоймай, оларды заманауи технологиялармен таныстырып, оқу 

үрдісін жеңілдетуге, тиімділігін арттыруға бағытталады әрі оқушылардың сабаққа деген 

белсенділігін арттырады. 

Қазақ фольклорын талдауға арналған соңғы кезде жарыққа шыққан зерттеулер ұлттық 

болмыс пен мәдени мұраны сақтаудағы маңыздылығын  талдап көрсетеді. Байтұрсынұлының 

ауыз әдебиетін жіктеудегі алғашқы еңбегі кейінгі кеңестік және қазіргі фольклортану 

ғылымына үлкен әсер етті, дегенмен жанрлық классификациялардың біразы уақыт өте келе 

дамып отырды [1].  Кеңес дәуірінде қазақ жазушылары тарихи қиындықтарға қарамастан қазақ 

болмысының тұрақтылығын көрсететін ұлттық кодтарды өз шығармаларына енгізді [2]. Ағаш 

культі, атап айтқанда, «бәйтерек» концепциясы қазақ әдебиетінде дәстүрлі дүниетанымдық 

көзқарас пен ұлттық кодтауды білдіретін орталық элемент болып қала береді [3]. Алаштанушы 

Х. Досмұхамедов халық әдебиетінің сирек үлгілерін жинап, насихаттауда шешуші рөл 

атқарды, қазақ мәдениетінің, тарихы мен тілінің сақталуына елеулі үлес қосты [4]. Бұл 

зерттеулер қазақтың мәдени болмысын түсіну мен сақтаудағы фольклордың маңыздылығын 

ұжымдық түрде атап көрсетеді. 

Қазіргі кезде ЖИ арқылы оқыту әдістемесі оқушылардың шығармашылық қабілеттерін 

дамытуға бағытталған. Интеллект (intelligence) терминінің өзі латынның intellectus – білім, 

ойлау, адамның ойлау мүмкіндігі деген сөздерінен шыққан. Жасанды интеллект (artificial 

intelligience) – ЖИ автоматты жүйелердің адам интеллектісінің бөлек бір функцияларын 

атқаруын айтады. Мысалы, ертерек алынған тәжірибе және сыртқы әсерлерді талдау негізінде 

тиімді шешімдерді таңдау және қабылдау [5, 8].  

Демек, ЖИ көмегімен ертегілер мен дастандарды оқыту оқушыларды күрделі мәтіндерді 

түсінуге, оларды талдауға, кейіпкерлерге баға беруге үйретеді. Оқу процесінде жасанды 

интеллекттің қолданылуы мұғалімдерге де үлкен көмек көрсетеді. Оқушылардың жеке 

қабілеттерін ескере отырып, әртүрлі деңгейдегі тапсырмалар ұсыну мүмкіндігі артады. 

Мысалы, бір оқушы ертегі мазмұнын талдаумен шектелсе, екіншісі оның көркемдік 

ерекшеліктеріне назар аудара алады. Сонымен қатар ЖИ технологиялары оқушылардың 

жауаптарын талдау, қателерін анықтау және олар бойынша кері байланыс беру сияқты 

жұмыстарды атқару арқылы мұғалімнің уақытын үнемдейді. Сонымен қатар, оқу 

материалының мазмұнын жетілдіру және оны қызықты әрі интерактивті түрде ұсыну арқылы 

оқушылардың әдебиетті тереңірек түсінуі мен оны жоғары бағалауы мүмкін болады. 

Әдістер мен материалдар. Зерттеу жұмысының материалы ретінде орта мектептің 5-7 

сынып оқушыларына оқуға арналған «Керқұла атты Кендебай» ертегісі, «Аяз би» ертегісі, 

«Қобыланды батыр» жыры, «Қыз Жібек» лиро-эпостық дастаны мен отандық ғалымдардың 

зерттеулері негізге алынды. Сонымен қатар ЖИ арқылы оқыту мәселесін қарастырғанда, осы 

зерттеуге негіз болатын еңбектер ғана пайдаланылды. 

Мақаланы жазу барысында зерттеу әдістері ретінде мәтіндік талдау жүргізілді. Себебі 

Т.К.Шурен және тағы басқа ғалымдар инновациялар мен өнімді зерттеулердегі айтарлықтай 

өсуді анықтай отырып, ғылыми зерттеулердегі бәсекеге қабілетті тенденцияларды талдау үшін 

мәтінді өңдеу әдістерін қолданады [6]. Ал А.Қ.Қожахмет пен Г.О.Сыздықова мәтіндерді 

қабылдауды, түсінуді және түсіндіруді зерттеп, олардың оқушылар үшін маңыздылығын және 

ғылыми жазудың объективтілігін, логикасын және дәлдігін атап көрсетеді [7]. Сонымен қатар 

салыстырмалы саралау мен ғылыми жүйелеу тәсілдері қолданылды. Жасалған 

тұжырымдамалар мен қорытындылар нақты дәлелдермен негізделіп, мысалдармен көрсетілді. 

Нәтижелер және талқылау. Фольклорлық шығармалар – халықтың ғасырлар бойы 

жинақталған тәжірибесін, дүниетанымын, салт-дәстүрі мен рухани мұрасын көрсететін 

шығармашылық туындылар. Олар көбінесе ауызша таралып, ұрпақтан ұрпаққа жеткізілген. 

Фольклор қазақ мәдениетінде ерекше орын алады, себебі ол халықтың тарихын, тұрмыс-

салтын, дүниетанымын, құндылықтарын бейнелейді. Бұл шығармаларда қазақ халқының 

ұлттық құндылықтары, дәстүрлері, сенімдері мен өмір сүру қағидалары көрініс табады. 

«Фольклор – көп заманның, бірнеше дәуірдің, әртүрлі қоғамның жемісі, сондықтан ол 

көпқатпарлы, көпсатылы және көпмағыналы, көпқырлы» [8, 7] - деп ғалым С.Қасқабасов 

айтқандай, фольклорлық шығармалар сан алуан жанрларға бөлініп мектеп бағдарламасына да 

енгізілген. Орта мектеп оқушылары үшін фольклорлық шығармаларды оқып-үйрену: 

біріншіден, ұлттық сана-сезімді қалыптастыруға, өз халқының мәдениеті мен тарихына деген 

құрметті арттыруға; екіншіден, сөздік қорын байытуға, тілдік дағдыларын дамытуға; 

үшіншіден, әдебиетке деген қызығушылықтарын оятуға, шығармашылық қабілеттерін 

жетілдіруге ықпал етеді. Ендеше, ауыз әдебиеті үлгілерін жасанды интеллект арқылы оқыту 

әдістемесін қарастырайық. 

Соңғы зерттеулер білім беруде, әсіресе әдебиет пен биология сабақтарында ЖИ және 

цифрлық технологияларды қолдануды зерттейді. ЖИ күнделікті өмірде әртүрлі қолданбалы, 

соның ішінде деректерді талдау және машиналық оқытуды қамтитын маңызды технологиялық 

жетістік ретінде танылды [9]. Білім беру биологиясында әлемдік білім беру стандарттарына 

сәйкес келетін оқыту әдістемесін жетілдіру үшін цифрлық технологиялар қолданылады [10]. 

ЖИ интеграциясы дыбыс дизайнына таралады, онда ол процестерді оңтайландырады және 

дыбыс сапасын жақсартады [11]. Қазақ әдебиеті білімінде адамгершілік құндылықтарды 

дәріптеп, оқушылардың алға қойған мақсаттарына жетуге көмектесетін коучинг, тәлімгерлік 

әдістері сияқты инновациялық тәсілдер зерттелуде [12]. Бұл зерттеулер әртүрлі пәндер 

бойынша білім беру тәжірибесін жақсартуда ЖИ мен цифрлық технологиялардың өсіп келе 

жатқан маңыздылығын біріктіреді. Сонымен жасанды интеллект технологиялары 

фольклорлық шығармаларды оқытуды анағұрлым тиімді және қызықты ететін бірнеше 

артықшылықтарға ие. Мәселен, адаптивті оқыту. 

Адаптивті оқыту – бұл жасанды интеллектті білім берудегі қолданудың ең перспективалық 

бағыттарының бірі. Әртүрлі нәрсені оқи бастайтындардың білім деңгейі. Ал қабілеттері 

әртүрлі. Кейбір оқушылар үшін шығарма әрқашан өте оңай болып көрінеді, ал кейбіреулер 

үшін бұл өте қиын. Адаптивті технологиялар бұл мәселені шешеді [13, 29]. Жасанды 

интеллект әр оқушының жеке ерекшеліктеріне қарай оқыту бағдарламасын икемдей алады. 

Бұл оқушылардың оқу материалын өз деңгейіне сәйкес меңгеруіне мүмкіндік береді. 

Интерактивті оқыту – оқушыларға рольдік ойындар арқылы әртүрлі жағдайда әсерді 

сезінуге жол ашады, түрлі ситуациялар мен мәліметтерді талдап, сараптап, зерттеу барысында 

жаңалық ашуға мүмкіндік береді. Оқушылар фольклорлық шығармалармен интерактивті 

түрде танысып, жасанды интеллект негізінде жұмыс істейтін виртуалды көмекшілерге 

сұрақтарын қойып, кері байланыс ала алады. ЖИ арқылы ертегілерді мультимедиялық 

форматта ұсынуға болады. Мысалы, мәтінді анимациялармен, суреттермен, дыбыстық 

эффектілермен толықтырып, оқушылардың назарын аударуға болады. 

Жасанды интеллект арқылы әр кейіпкердің дауысын әртүрлі етіп шығару арқылы 

оқушыларға әсерлі тыңдау мен қабылдауды ұйымдастыруға болады. Мысалы, «Керқұла атты 

Кендебай» мен «Аяз би» ертегілері кейіпкерлерінің жеке сөйлеу мәнерін көрсететін дыбыстық 

қойылымдар жасауға болады. Сонымен қатар, жасанды интеллект технологиялары 

оқушыларға Аяз би, Кендебай немесе Қобыланды батыр сияқты кейіпкерлермен әңгімелесуге 

мүмкіндік береді. Олар кейіпкерлерге сұрақтар қойып, әр кейіпкердің оқиғалары туралы 

немесе олардың мінез-құлқы, батырлық әрекеттері туралы мәлімет ала алады. 

Мектеп бағдарламасына енген фольклорлық шығармаларды, атап айтқанда, «Керқұла атты 

Кендебай», «Аяз би» ертегілері, «Қобыланды батыр» жыры, «Қыз Жібек» лиро-эпостық жыры 

сынды туындыларды жасанды интеллект көмегімен оқыту оқушыларға әдеби шығармаларды 

түсінуде үлкен мүмкіндік береді. Әдеби шығармалар көбінесе күрделі сюжет желісі мен 

кейіпкерлердің бейнелері арқылы терең мазмұн мен философиялық ойды жеткізеді. ЖИ 

көмегімен осы шығармаларды визуалды түрде, оқушыларға жақын анимация форматында 

ұсыну олардың шығармаларға деген қызығушылығын арттыруға, мазмұнын жақсырақ 

түсінуіне көмектеседі. Мұндай тәсіл оқушыларды шығарманың оқиғалық желісіне тартып, 

кейіпкерлерді, олардың бастан өткерген оқиғаларын нақты және есте қаларлық бейнелермен 

таныстырады.  

Ертегілерде халық басынан кешкен ғасырлар ізі жатыр. Оларда еңбекші халықтың тұрмыс-

тіршілігі, әдет-ғұрпы, елдік тарихы, қилы-қилы қиын асулары, халықтың мұң-шері, арман-

мұраты бейнеленген. Әрине ертегілерді оқыта отырып тәрбие нәрін бала бойына егу үшін, ең 

алдымен оқушылардың ертегіге деген қызығушылықтарын арттыру қажет [14, 41]. Мысалы, 

«Керқұла атты Кендебай» ертегісінде басты кейіпкердің батырлық әрекеттерін, оның 

қиындықтарға қарсы тұрып, ерекше күшке ие екенін, өз халқын қорғауға деген ұмтылысын 

көрсететін көріністерді анимация немесе компьютерлік графика арқылы бейнелеу арқылы 

оқушыларға оның батырлық қасиеттерін, моральдық құндылықтарын анық әрі әсерлі 

жеткізуге болады. 

Бейне материалды құру кезінде ЖИ арқылы анимациялық және CGI мүмкіндіктерін 

пайдалануға болады. CGI – (ағылшынша computer-generated imagery) «компьютер көмегімен 

жасалған бейнелер жиынтығы» дегенді білдіреді. CGI термині компьютер арқылы графиканы 

жасауға көмектесетін технологияларды білдіреді. Оған статикалық суреттер немесе бейне 

ағындары, үш өлшемді немесе екі өлшемді бейнелер кіруі мүмкін. Дегенмен, соңғысын жиі 

анимация немесе мультипликация деп атайды [15]. Бұл арқылы шығарманың кейіпкерлері мен 

олардың әрекеттерін нақты әрі түсінікті етуге болады. Мысалы, «Қобыланды батыр» жырында 

батырдың жаулармен шайқас кезіндегі іс-әрекеттерін, оның қаһармандық істерін, ерлігін 

айқын әрі есте қаларлық көріністермен көрсетіп, оқушыларға тарихи және мәдени контексті 

түсіндіруге болады. Шайқастарды, кейіпкерлердің физикалық күшін және батырлық 

бейнелерін CGI арқылы анимация түрінде көрсету – шығарманың терең мағынасын ашуға, 

сонымен бірге тарихи дәуірді шынайы түсінуге ықпал етеді. 

Жасанды интеллект арқылы дыбыстық эффектілерді және кейіпкерлердің дауыстарын 

өңдеп, олардың мінез-құлқы мен кескіндік сипатына сәйкес келетін сөйлеу мәнерін жасауға 

болады. Мысалы, «Аяз би» ертегісінде би образына сәйкес келетін дауысты, дауыс ырғағын 

жасау арқылы оның даналығын, сабырлылығын, салмақты мінезін жеткізуге болады. Осындай 

дыбыстық элементтер арқылы оқушылар кейіпкерлердің бейнесін көрнекі бейне ретінде ғана 

емес, олардың ішкі әлемін, психологиялық ерекшеліктерін түсінуге жақындай түседі. 
Сонымен қатар әрбір бейнеде шығарманың мәдени және тарихи маңызына ерекше 

тоқталып өтуге болады. Жасанды интеллект әр көріністе қазақтың мәдени, тұрмыстық 
ерекшеліктерін түсіндіре отырып, сол дәуірдегі салт-дәстүрді, қоғамдық мәселелрді айқындап 
бере алады. Мысалы, «Қыз Жібек» жырын бейнелеуде жасанды интеллект қазақ қоғамының 
махаббат пен неке институтын, отбасылық құндылықтар мен ғұрыптарды нақты мысалдар 
арқылы бейнелей алады. Кейіпкерлердің киім үлгілерін, олардың үйлену тойын, салт-
жораларын көрсеткенде тарихи контексті назарда ұстап, шынайы өмірмен байланысын 
күшейтеді. 

Қорытынды. Қорытындылай келе, жасанды интеллект технологияларын қолдану 
фольклорлық шығармаларды оқытудың тиімді тәсілдерінің бірі болып табылады. Бұл 
технология оқушылардың білім алуын қызықты әрі тиімді етіп, олардың шығармашылық және 
сыни ойлау қабілеттерін дамытуға, қызығушылығын арттыруға және оқу материалын терең 
түсінуге көмектеседі. Орта мектептің 5-7 сынып оқушылары фольклорлық шығармаларды 
жасанды интеллекттің көмегімен оқи отырып, ұлттық мәдениетті заманауи технологиялармен 
байланыстыра алады. Сондықтан бұл әдістеме болашақта білім беру саласында кеңінен 
қолданыс табуы мүмкін. Жасанды интеллект қолдану фольклорлық шығармаларды оқытудың 
келешегін кеңейтіп, ұлттық мұраны сақтау мен дамытуда маңызды рөл атқарады. 

CLIL TECHNOLOGY IN TEACHING RUSSIAN LANGUAGE TO STUDENTS-

HISTORIANS AT A PEDAGOGICAL UNIVERSITY 

 
Abstract 

This article explores the questions of effectiveness and perspectives of CLIL technology in 
teaching the Russian language to students-historians at a pedagogical university. The author provides 
a detailed explanation of this technology and a brief history of its origin and spread in the educational 
process. The article describes the content of the survey conducted by the authors among 1st year 
students of the history profile, specialties "History" and "History-geography" of Abai Kazakh 
National Pedagogical University. The subject of the survey of students was to identify the language 
needs and opinions of students regarding the use of CLIL technology in Russian language classes. 
The results of the survey made it possible to assert that the formation of professional-communicative, 
cultural-communicative competencies in the classroom in the Russian language through the CLIL 
technology allows you to learn the language, simultaneously activating knowledge from the subject 
area. 

